
Metodoloji izahlar 

 Yeni tikinti, yenidənqurma və genişləndirmə – yeni yaradılan müəssisələrin, binaların 

və qurğuların, əsas yardımçı və xidmət təyinatlı obyektlər kompleksinin, həmçinin yeni istehsal 

güclərinin yaradılması məqsədilə yeni meydançalarda həyata keçirilən, istifadəyə verildikdən 

sonra sərbəst balansda olacaq filialların, ayrı-ayrı istehsal tikinti və obyektlərin tikintisidir. 

Yenidənqurma mövcud tikinti və obyektlərin müasir tələblərə uyğun olaraq yeniləşdirilməsidir, 

genişləndirmə isə onların istehsal güclərinin, tutumunun, sahəsinin artırılmasıdır. 

            Əsaslı təmir – istehsal xidmətləri (işləri) formasında müxtəlif tikinti məhsuludur. Burada 

bina və tikililərin ayrı-ayrı köhnəlmiş konstruksiya elementlərinin və hissələrinin yeniləri ilə 

dəyişdirilməsi nəzərdə tutulur. Əsaslı təmir zamanı tikili və obyektlərin, habelə avadanlıqların 

keyfiyyətinin, iş qabiliyyətinin bərpa edilməsi, müasirləşdirilməsi həyata keçirilir. 

Yerinə yetirilmiş tikinti işlərinin dəyəri – burada podrat müqaviləsi əsasında tikinti 

müəssisəsi tərəfindən (subpodrat işləri daxil edilmədən) yerinə yetirilmiş bütün növ işlərin dəyəri 

nəzərə alınır. 

Podrat müqaviləsi – sifarişçi və podratçı təşkilat arasında qarşılıqlı münasibətləri 

tənzimləyən əsas hüquqi sənəddir. Podratçı, sifarişçinin tapşırığı ilə, özünün və ya sifarişçinin 

materiallarından istifadə etməklə, konkret işi müəyyən olunmuş müddətdə mövcud norma və 

qaydalara, həmçinin müqavilə şərtlərinə uyğun yerinə yetirməyi öz öhdəsinə götürür. Sifarişçi isə 

görülmüş işi təhvil götürməyi və müəyyən edilmiş müddətdə şərtləşdirilmiş qiymətlə haqqını 

ödəməyi öhdəsinə götürür. Tikinti üçün podrat müqaviləsi əsaslı tikinti və təmir, fəaliyyət 

göstərən müəssisələrin, bina və qurğuların yenidənqurulması, obyektin yerləşdiyi sahə ilə bağlı 

olan quraşdırma, sazlama-işəsalma və sair işlərin yerinə yetirilməsi üçün bağlanır. 

Annotasiya 

Statistik bülletenə ölkə və regionlar üzrə tikinti müəssisələrinin fəaliyyətini xarakterizə 

edən göstəricilər daxil edilmişdir. Bülletendə tikinti müəssisələri tərəfindən podrat müqavilələri 

əsasında yerinə yetirilmiş tikinti işlərinin dəyəri, yeni tikinti, yenidənqurma, genişləndirmə 

işlərinin, əsaslı təmir, cari təmir və sair işlərin həcmi, dövlət və qeyri-dövlət mülkiyyətinə görə 

bölgüsü, tikinti müəssisələrində çalışan işçilərin orta sayı, orta aylıq əmək haqqı və onların 

əvvəlki ilin müvafiq dövrü ilə müqayisəsinə dair statistik məlumatlar öz əksini tapmışdır. 

Şərti işarələr: 

     «-»     hadisə baş verməmişdir        

“0,0”   məlumat istifadə olunan vahiddən olduqca kiçikdir 

Qeyd: Yekunlar  hesablanarkən  cüzi  kənarlaşmalar göstəricilərin yuvarlaqlaşdırılması 
              ilə əlaqədardır. 

